
Zastupnica u Skupštini Kantona Sarajevo 

Sarajevo, 21.3.2023. 

Dostaviti: 

Bosna i Hercegovina 

Federacija Bosne i Hercegovine 

Kanton Sarajevo 

Skupština Kantona Sarajevo 

n/r Predsjedavajući g. Elvedin Okerić 

 

Uputiti: 

Vlada Kantona Sarajevo 

Ministarstvo komunalne privrede, infrastrukture, prostornog uređenja, građenja i  

zaštite okoliša Kantona Sarajevo 

 

PREDMET: ZASTUPNIČKA INICIJATIVA 

 

Poštovani, na osnovu člana 213. Poslovnika Skupštine Kantona Sarajevo ("Službene 

novine Kantona Sarajevo", broj 41/12 - Drugi Novi prečišćeni tekst, 15/13, 47/13, 47/15, 48/16, 

9/20, 14/20, 16/22), Vladi Kantona Sarajevo, odnosno gore navedenom ministarstvu, upućujem 

zastupničku inicijativu kako bi razmotrili uvođenje programa sufinansiranja ugradnje 

termo pumpi i kalorimetara za grijanje. 

 

OBRAZLOŽENJE:  

Obzirom na zagađenje zraka na području Kantona Sarajevo kao i porast cijena uslijed 

inflacije, podnosim inicijativu Ministarstvu komunalne privrede, infrastrukture, prostornog 

uređenja, građenja i zaštite okoliša Kantona Sarajevo sa ciljem razmatranja uvođenja programa 

sufinansiranja ugradnje termo pumpi i kalorimetara za grijanje. Termo pumpe mogu energiju 

zemlje, vode ili zraka pretvoriti u iskoristivu toplotnu energiju te troše znatno manje električne 

energije nego alternativni načini grijanja prostora. Također, ovaj način grijanja je i znatno 

prihvatljiviji sa ekološke strane obzirom da ne zagađuje zrak. Uz to, neophodno je da se 

sufinansiranjem ugradnje kalorimetara omogući manja potrošnje energije što bi u isto vrijeme 

rezultiralo i manjim izdatkom za grijanje za građane i građanke u Kantonu Sarajevo.  

Kombinovanje manje potrošnje energije te korištenja obnovljivih izvora energije za 

zagrijavanje objekata rezultirat će kako manjim zagađenjem tako i smanjenjem nepotrebne 

potrošnje energije, ali i manjim računima za grijanje. Dodatno u BiH postoje lokalni 

proizvođači ovih uređaje te sa sa programom sufinansiranja možemo podržati lokalnu 

ekonomiju. Zbog svega navedenog, smatram da Vlada Kantona Sarajevo treba sufinansirati 

nabavku termo pumpi i kalorimetara za grijanje. 

S poštovanjem  

 

 

 

Sanela Klarić 




